
1. Անհրաժեշտությունը
Որոշման նախագծի մշակումը պայմանավորված է ՀՀ Կառավարության 2025 թվականի օգոստոսի 28-ի N 1238-Լ որոշմամբ և ՀՀ Վարչապետի կողմից 2024 թվականի հունվարի 4-ին ՀՀ կրթության, գիտության, մշակույթի և սպորտի նախարարությունում անցկացված խորհրդակցության Վ/03-2024 արձանագրության 1.11 կետի՝ մարզերում պետություն-մասնավոր գործընկերության շրջանակներում կառավարման նոր մոդելի՝ մարզիկների թվով ֆինանսավորմամբ, ինչպես նաև մարզիչների՝ ատեստավորվելու պայմանով աշխատավարձի բարձրացման անհրաժեշտությամբ:
1. Ընթացիկ վիճակը և խնդիրները
ՀՀ Կառավարության 2025 թվականի օգոստոսի 28-ի N 1238-Լ որոշմամբ հաստատված ծրագրով նախատեսվում է Մարտունի համայնքում ՀՀ պետական բյուջեով նախատեսված միջոցներով կառուցել սպորտային համալիր։ Մարտունի համայնքում սիրողական սպորտի զարգացման ծրագիրն իրականացնելու նպատակով առաջարկվել է Մարտունի համայնքի Մարտունի քաղաքի Գետափնյա 2-րդ փողոցի 17/1 հասցեում գտնվող 1.52 հեկտար մակերեսով հողամասը (անշարժ գույքի նկատմամբ իրավունքների պետական գրանցման վկայական՝ N 25122025-05-0062): 
1. Կարգավորման բնույթը և նպատակը 
Հարցի կարգավորման նպատակով, ՀՀ Գեղարքունիքի մարզի Մարտունի համայնքի ավագանու  27.02.2026թ. հմ. 29-Ա  որոշմամբ՝ Գեղարքունիքի մարզ, համայնք Մարտունի, Մարտունի քաղաքի  Գետափնյա 2-րդ փողոց 17/1 հասցեում գտնվող 05-003-0508-0045 կադաստրային ծածկագրով, բնակավայրերի նպատակային նշանակության, հասարակական կառուցապատման, գործառնական նշանակության 1.52 հա մակերեսով հողամասը նվիրաբերվել է  Հայաստանի Հանրապետությանը, որը  ամրացվելու է  Հայաստանի Հանրապետության կրթության, գիտության, մշակույթի և սպորտի նախարարությանը՝ (այսուհետև՝ Նախարարություն) սպորտային համալիր կառուցելու նպատակով: 
[bookmark: _GoBack]Հիմք ընդունելով ՀՀ կառավարության 28.08.2025 թվականի N 1238-Լ որոշմամբ հաստատված հավելվածի 3-րդ հոդվածի 10-րդ կետը՝ մինչև 2027 թվականի ավարտը Հայաստանի Հանրապետության կառավարությանը ՀՀ կրթության, գիտության, մշակույթի և սպորտի նախարարի կողմից առաջարկություն կներկայացվի Հայաստանի Հանրապետության Մարտունու համայնքում կառուցված սպորտային համալիրները «Հիլզ» սահմանափակ պատասխանատվության ընկերությանը հավատարմագրային կառավարման հանձնելու վերաբերյալ: 
Կարգավորման նպատակն է յուրաքանչյուր խոշորացված համայնքում տիպային մարզակառույցի առկայություն, որն անպայման պետք է ներառի լողավազան և ֆիթնես սրահ, ինչպես նաև սիրողական սպորտում ստեղծել կայուն և արդյունավետ համագործակցություն պետական և մասնավոր հատվածների միջև՝ նպաստելով զանգվածային սպորտի զարգացմանը, ֆիզիկական ակտիվության խթանմանը և առողջ ապրելակերպի տարածմանը։ 

4.Տվյալ բնագավառում իրականացվող քաղաքականությունը 
Երեխաների և մեծահասակների առողջության ամրապնդումը, ներդաշնակ զարգացումը, ֆիզիկական կուլտուրայով ու սպորտով զբաղվելու մատչելիությունը:

5.Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության կրթության, գիտության, մշակույթի և սպորտի նախարարության կողմից։
6. Ակնկալվող արդյունքը
Մեծահասակների և մարզվող երեխաների մարզումների շարունակականության ապահովումը տարբեր մարզաձևերով, մասսայական սպորտով զբաղվողների թվի աճ, առողջ ապրելակերպի խթանում, ֆիզիկական կուլտուրայով և սպորտով զբաղվելու մատչելիությունը տարբեր տարիքի անձանց համար, իսկ արդյունքում՝ առողջ բնակչություն և մարզական բարձր նվաճումներ:
 7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ»
       Որոշման նախագծի ընդունման անհրաժեշտությունը բխում է ՀՀ կառավարության 2023 թվականի դեկտեմբերի 7-ի N 2145-Լ որոշմամբ հաստատված «Հայաստանի Հանրապետության ֆիզիկական կուլտուրայի և սպորտի ոլորտների 2024-2030 թվականների զարգացման ռազմավարությունից և ռազմավարության գործողությունների պլանի» մասնավոր նպատակ 2.1 գործողություն 2, այն է՝ յուրաքանչյուր մարզում մեկական պետական համալիր մարզադպրոցի հիմնում՝ մարզադպրոցների տիպային կանոնադրության վերանայմամբ, որը կամրագրի մարզման գործընթացի շարունակականությունը:
8. Որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեում ծախսերի և եկամուտների ավելացում կամ նվազեցում չի նախատեսվում:



